
BO-AR POYOA DUA
MUNG KO1

PIER

Ponuai Cua-Rowdang

1Simo6n Pier, la monih holun-hola song monih
todi-todai Yang Jésu Krist, poyoa to du monih
gonum to ponuai ring-topa Yang P6 Longi buol
gudroi song Yang Dong-Poklah la Yang Jésu Krist,
hi d6-ma gam sa ponuai pang-tui cok-mang you
buol dolha. 2 Yong lokou ponuai anit-broi-soh
song ponual ring-longai hd potol16 to buol adoi-
ai gonum to ponuail kran-thou Yang P6 Longi
song Yang Jésu, la Yang buol gudroi.

Ponuai Yang P6 Longi Iou-Rowah

3 Gonap-gonuar Yang P6 Longi hi broi to
buol gudroi abih togrd ponuai gam song ponuai
hodiu song ponual pang-duh, nga to buol gudroi
thou P6 hd ma ponual mang-kocra song hotai-
hotian siam bloh icu-rowah buol gudroi. 4 Kung
koyoa ponuai mang-kocra song hotai-hotian
siam nun, P6 hi broi ponuai dom poguan cok-
mang song prong bia to buol gudroi, t6 gonum
to nun buol adoi-ai hii rogoi pleh klah du ponuai
ham-khiang solU-jocha lam dun-ya, bloh tobia
jiong du monih hii po-onah lam hotai-phtuin Yang
P6 Longi. 5 Koyoa nun, mung po-onah buol



II PIER 1:6 ii II PIER 1:13

adoi-ai, pal abih pran t6 potol to ponuai pang-
tui droi hotai-hotian topa-siam, potol to hotai-
hotian topa-siam ponual wong thou, ¢ potol
to ponuai wong thou ponuai thou twng-korhia,
potol to ponuail thou ting-korhia ponual kojap
hotai-hotian kong a-un, potdl to ponuai kojap
hotai-hotian kong a-un ponuai pang-duh, 7 potol
to hotai-hotian pang-duh ponual udn-ronam
buol adoi-ai, potol to ponuai uén-ronam buol
adoi-ai ponual uon-ronam abih togré monih.
8 Koyoa yah buol adoi-ai hi togré ponuai ni
song hi dolah-dolai, nin buol adoi-ai rou 'buh
tobia jiong du monih 'buh td1 pran halai 'buh
tobia bonga boh lam ponual wong thou Yang
Jésu Krist, Yang buol gudroi. 9 Koyoa arang soi
siou togro ponual nun la monih mosrd mota,
monih bdm mota, monih nin wérglai 1ai droi hi
nga posocih-goh klah ming togrg glai-sonoh kla
bagjo. 10 You nun, o buol adoi-ai, pal abih pran-
hotai rolau wo t6 nga-nin ming ponual Yang
hid iou-ja song polih-rowah droi; nga you nun
buol adoi-ai rou 'buh tu loi sone lobuh; 11 song
gonum to nun, jolan toma lam logar rai podo
rai Yang song Yang Dong-Poklah buol gudroi la
Yang Jésu Krist, rou poh lonang to buol adoi-ai.

12 Koyoa nun, dolha mit-mit khiang posodor
to buol adoi-ai ming du ponuai ni, yah lai
buol adoi-ai hi thou song do dong kojap bojo
lam ponuai-topa bloh droi hi d6-ma. 13 Dolha
sonung, hodum suci dolha do hodiu lam rup-
phap drah-rolo ni, nin dolha pal dom posodor

t6 nga pomodch buol adoi-ai, 14 koyoa dolha
thou lai kojé truh tu dolha pal kla luoi sang
sodang ni bgjo, you ponuail Yang buol gudroi
la Yang Jésu Krist, hi rang-tobia to dolha thou.
15 Bloh dolha rou nga song abih hotai-hotian t6
hodoi tu dolha nau, buol adoi-ai rou sodor mit
togro ponuai dolha hd dom.

Du Monih To Mota Hi 'Buh Ponuai Mang-
Kocra P6 Krist

16 TU dom akhan to buol adoi-ai thou mung
gonap-gonuar song ponual truh morai Yang
buol gudroi la Yang Jésu Krist, buol dolha 'buh
gonang to du ponuai 'buh hd bia mung du
monih khoh dom poceh, bloh la rup-phtin mota
buol dolha hii ¢o 'buh ponuai royu-royom P6.
17 Koyoa P6 hii d6-ma ponuai prong-mang song
ponual mang-kocra mung Yang PO Longi, la
Ama, tu hd sap mung P6 Mang-Kocra Gonap-
Gonuar Rolau Abih dom song P6: “Ni la Ana
Kou uon-ronam, siam hotai Kou lam abih togr¢
mota.” 18 Rup-phun buol dolha hi mcohtt sap
dom nun truh mwng longi, td buol dolha do song
P6 to ngo €O socCih-sri.

19 Koyoa nun, buol dolha 'bro pang-tui nin-
kojap rolau lam togré ponual du monih gonuar-
hwor hi dom. Buol adoi-ai pal pioh hotai-ako
co-sonung mung ponual nun, koyoa du ponual
nun you apui-deng posang sordah tokrah anih
konam-mosru, tol truh to tu glai horoi tobia,

song ia-potu glai-om tomuh togo lam hotai-
hotian buol adoi-ai. * 20 Dglhou bid, buol
adoi-ai pal thou loh-lang lai, 'buh hu ponuai
gonuar-hwdr loi 1dm 'Bén Bo-ar Socih Sri hi
moblang-tobia tui hotai-khiang kroi sa arang
monih loi. 21'Buh hi ponuail gonuar-hwor loi la
koyoa mung hotai-khiang monih gonuar-hwor
nin dom tobia, bloh la koyoa Yang Bonga Socih-
Sri nga brua bloh arang dom tobia ponuai Yang
P6 Longi.

2

_ Poto-Kokoi Pal Co-Kormap Mung Du P6-Poto

or

1 Bloh lam buol lang kung hd du monih
gonuar-hwor 101, tokrah buol adoi-ai king you
nun roi, rou hd du pé-poto 1or, nun la du
monih iop-tordou ba potoma du ponuai poto-
akhan mung du jolan duh-dolbat stng-asu ba
truh ponuai polui-polohia. Koyoa komlah-luoi
Yang la P6 hi torbuh dong droi, nin buol guniu
rou somar bia léng-ma ponuai polui-polchia to
rup-phun. 2 L6 monih rou nau tui jolan dri-
sonoh bung-pokal buol guiiu, song koyoa buol
gunu bloh jolan ponuai-topa kodong arang dom
klau-potat. 3 Koyoa mung hotai-hotian ham-
lam, buol guriu angui du ponuai 16r 'bor t6 pong-
gola ma soh phon-pria buol adoi-ai. Song du
monih nin, ponuai nga glai pioh to buol gunu
hid nga-nin loih mung suoi bojo, song ponuai

* 1:19 1:19 Ia-potl glai-om kung angan la ia-pott guah.

polui-polohia pioh to buol gurfiu 'buh tu loi do
pogleh.

4Koyoa yah Yang P6 Longi 'buh anit toh-luoi to
du monih godruh tu buol guniu nga glai-sonoh,
bloh prah buol gufiu toma lam rohéng-apui song
krd buol gufiu wo lam anih konam-mosru t6
cang horoi cahrofia. 5 Yah P6 'buh anit toh-luoi
to dun-ya yau, bloh angui ia roleng prong polui-
polohia dun-ya mosak-joha nun, min luoi wd
Noée, la monih poto-akhan mung ponuai ring-
topa, song tgjuh arang monih pokon; 6 yah P6
hid nga glai du ploi-prong S6d6m song Gomoro,
nga to buol gunu tobia jiong hobou ging, t6
nga kroh to du monih khiang hodit mosak-joha
hodoi ni, 7 song yah P6 hii dong-sua Lot, sa
arang monih ring-topa, la monih donuh-dona
bia koyoa rai hodiu dri-sonoh bung-pokal du
monih glai-sonoh dih, & (koyoa monih ring-topa
ni hodiu tokrah buol gunu, yau horoi bonga-
joa ring-topa nu kong podi-podoa donuh-dona
bia koyoa mung du brua glai-sonoh bung-pokal
buol guniu nga). ® You nin Yang thou nga hoyou
t6 dong-sua du monih pang-duh klah mung
ponuai polong gleh-glar, song kré du monih 'buh
ring-topa to ala ponuail nga glai, t6 cang horoi
cahrofia. 10 Dolhou bia la du monih koyoa ham-
khiang togro ponuai sou-sonoh bloh hodiu tui
gah rup-phap drah-rolo, du monih co 'buh sop
to gonuar apan-ako Yang.

Buol gurniu sodau prong-hotai song poglong-
rup, 'buh huoi dom sok-sorbil truh to du pé
mang-kocra. 11 Lam ti du monih godruh, yah hi

pran-khang song gonap-gonuar rolau buol gunu,
kung 'buh angui ponuai sok-sorbil tu dom ya du
gonuar nun to anau Yang. 12 Bloh, you du joi-
phon pa gah tokai 'buh hd ako-sonung, hodiu
tui lodap-phtn, hi pojiong tobia t6 kong arang
ma bloh pomotai nga rolo, du monih ni dom
sok-sorbil khin-domin gam truh togr¢ ponual
bloh buol guiiu 'buh thou. Du joi-phdn pa gah
tokai dih kong pomotai hoyou loi, nun buol
gunu kung rou kong polui-polchia you nun roi.
13 Buol guriu rou do-léng ponual mosak-joha
koyoa mung du brua masak-joha buol gufiu hi
nga. Buol guniu ¢o brua mofium 'béng mo-in mo-
ai 1éng-lang tokrah glai horoi la ponuai soh-siam
hotai-hotian. Buol guriu la du monih bau ponuai
sing song nal sol, ma nga sch hotai-hotian lam
ponuai lor 'bor droi, lam tu do guh moium
'bong gam song buol adoi-ai. 14 Gar mota buol
guniu bau hotai sontng ponuai klé sodit-arang
posang-gol, buol gunu nga glai-sonoh mit 'buh
thou srap. Buol guniu poluo-posch du monih
'buh kojap-kodong hotai-hotian, hotai-hotian
buol guniiu mung-lodap ponuail ham-lam. Buol
gunu la du monih iou pal bia kong ponuai poce-
potrah! 15 Buol gurniu hi kla luoi jolan topa bloh
nau sung asu tui jolan Balaam, ana lokoi Bed, la
monih koyoa ham pria bloh nga brua 'buh ring-
topa. 16 Bloh Balaam hi kong puai 'buah koyoa
brua nga sting asu droi. Sa droi joi-phon pa gah
tokai hd angui t6 podiang phon, 'buh thou dom
glai, hi ma sap ana monih bloh dom t6 pokot-

cokha ponual honrui-gola monih gonuar-hwor
nun.

17 Buol guniu la du croh ia 'buh hi ia, du
puk hwal kodong robu pran ba poduai nau;
ponuai konam-maosru rolau abih la anih pioh to
buol guniu. 18 Koyoa buol guiiu dom du ponuai
yeh-droi poglong-rup lor kotor soh, angui du
ponuai ham-khiang sot-joha gah rup-phap drah-
rolo bloh poluo-posoh togrd monih porpa tobia
klah mung tongan du monih hodit lam ponuai
sung asu. 19 Buol guniu poguan rou ba du monih
nun truh to ponuai ako-lchuai tokai-lonang,
bloh rup-phun buol gufiu nin nga holun-hola
to ponual bru-bram motai-lohia. Koyoa arang
soi kodong ponuail hogé apan-pokot nin nga
holun-hola to ponuai nin. 20 Koyoa yah gonum
to brua kran thou Yang song P6 Dong Poklah
buol gudroi la Yang Jésu Krist bloh buol guriu hi
tobia klah mung togrd ponuai sou-sonoh dun-
ya, bloh ni kong kua-kodong lam nin sa amang
tra wo song kong alah, ni'n ponuai lui-dut buol
gunu tobia jiong joha rolau to tu comrup wo.
21 Koyoa yah buol guriu 'buh thou jolan ponual
ring-topa, do siam rolau la thou jolan nun bojo
bloh hodoi kla-luoi ponuai adat-podar socih-sri
hi poto-akhan to droi. 22 Ponuai tobia truh to
buol guniu la iou topa bia song kotha podik-poto
ni: “Asou lo-yah wo phon fiu hi 6; bobui monui
goh bojo, toma donam wo lam 1on gluh.”

3

Ti-Horoi Lui-Diit Song Ponuai Yang Jésu Krist

Truh Morai Wo

1 0 buol adoi-ai uon-ronam, ni la bo-ar dua
dolha wa poyoa to buol adoi-ai. Lam abih dua
bo-ar wa poyoa, dolha hd dom posodor wo to
buol adoi-ai, t6 pomodoh togo 1am buol adoi-ai
sa hotai-ako topa siam, 2 t6 buol adoi-ai sodor
wo togro ponual du monih gonuar-hwor socih-
sri hii dom dolhou, king you du ponuai adat-
podar Yang la Yang Dong Poklah buol gudroi
koyoa mung du monih todi-todai poto-akhan
WwQ0.

3 Dolhou bia, buol adoi-ai pal thou ponuai ni,
lam du horoi lui-dut, rou hi du monih potat-
podo truh song dom klau-potat. Buol guriu la
du monih hodiu tui hotai ham-khiang rup-phtn
buol gufiu. 4 Buol gufiu roa dom: “Yang Jésu
dom poguan la P6 rou truh morai wa, iou roi?
You nin P6 do anih loi ka 'buh truh? Koyoa
mung tu koi-k6 pang-yau buol gudroi motai
truh ara ni, abih togrd phon sodat do mit you
mung tu longi-tosi tonah-roya porpa hi crong-
tobia.” 5 Buol guifiu 'buh khiang thou lai mung
yau koyoa ponuail Yang P6 Longi bloh togro tal
longi hi, song boh tonah tobia mung ia song
koyoa ia, 6 song kung koyoa ia bloh dun-ya tu rai
nun hi kodong ia-s¢ ia-soa song kodong polui-
polohia. 7 King koyoa ponuai nun bloh longi
song 1on buol gudroi 'buh ti ni sodau do, bloh la
pioh luoi to apui, lam horoi cahrofia song polui-
polchia du monih 'buh pang-duh. 8 O buol adoi-
ai udn-ronam, juoi worglai lai, to anau Yang sa
horoi you sa robou thun, sa robou thun you sa

horoi. 9 Yang 'buh suoci-rolé mung ponuai P6
dom poguan you du monih dih sonung ou, bloh
P6 ma hotai-hotian kong a-tn song buol adoi-
ai, koyoa P6 'buh khiang sa arang monih loi pal
mo'tai lohia, bloh khiang abih togré monih pal
mobai prah-luoi glai-sonoh. 10 Bloh horoi Yang
rou truh you monih klé. Lam horoi nun, du tal
longl rou hi sap donai-dolong bloh lohia thit,
togrd phon rou kodong lan-lomul abih lam apui.
Boh tonah gam song abih togrd brua to ngo boh
tonah rou kodong apui 'bong abih.

11 Koyoa abih togro phon rou pal kong polui-
polohia, nun buol adoi-ai 'bro pal hodiu sa rai
hodiu socih-sri song pang-duh la thou hodum,
12 lam tu do krau-cang horoi Yang P6 Longi,
song nga to horoi nun somar truh. Nun la
horoi bloh togro tal longi rou kadong apui 'bong
abih song polui-polohia, abih togré phon rou
kodong lan-lomul abih lam apui! 13 Bloh, tui
ponuai Yang P6 Longl dom poguan, buol gudroi
krau-cang longi borhou tonah borhou, la anih
ponuai ring-topa do. 14 You nun, o buol adoi-
ai uon-ronam, lam tu do krau-cang du ponuai
nun, buol adoi-ai pal abih hotai-hotian hodia
socih-sri, t6 P6 'buh buol adoi-ai hodiu ring-
longai, 'buh nam-loka, song 'buh hi anih t6 puai
'buah jiong. 15 Soddr bé lai, Yang buol gudroi
hid rang-tobia hotai-hotian kong a-un la t6 buol
adoi-ai hd dong-poklah. Kung you P6l, monih
adoi-ai buol gudroi uon-ronam bia, hi wa to
buol adoi-ai tui ponuai jak-khoh hi broi to droi.
16 So-ai nin hii dom mung togrd ponual ni lam

abih togrg bo-ar droi wa poyoa. Lam du bo-
ar poyoa nun, hi togrd anih kan-doman wong,
bloh du monih gola-poto song pang-tui 'buh nin-
kojap apan moblang sung kotha-ponuai, kung
you buol gufiu hi nga song du po-onah pokon
1dm 'Bon Bo-ar So¢ih, t6 1éng-ma ponuai polui-
polohia to rup-phin droi.

170 buol adoi-ai uon-ronam, koyoa buol adoi-
ai hi thou dolhou, nun pal co-korhia b€, huol
du monih glai-sonoh rou ba-posch buol adoi-
ai tui ponuai sung asu buol gurniu, bloh lohia
ponuai nin-kojap droi ou. 18 Bloh pal prong-togo
bé lam ponual anit-broi-soh song ponuai wong
thou Yang song Yang Dong Poklah buol gudroi la
Yang Jésu Krist. Yong lokou ponual mang-kocra
morai abih to P6, mung ni tol truh rai podo rai!
Amen.

